
Sinerissap qanittuani qaleralinniarnermut akitsuutit pillugit § 37-mut 
apeqqummut nr. '83 ·imut akissut. 

Asasara Anthon Frederiksen. 

Inatsisartut suleriaasianni § 37, imm. 1 naapertorlugu, sinerissap qanittuani 
qaleralinniarnermut akitsuutit pillugit arlalinnik apeqquteqarsimavutit. 

1. Aalisartunut 5 %-imik akitsuusiineq qanoq maannamut ingerlava ? 
llisimaneqartutut inatsit 1. januar 2016 atuutilerpoq. Ingerlatseqatigiiffiit 
suliffeqarfiillu akitsuutit pillugit qaammatit pingasukkaartumik 
nalunaaruteqartartussaapput. Siullermik 2016-ip sisamararterutaani 30. april 
2016-imi nalunaaruteqassapput. 

Akileraartarnermut Aqutsisoqarfik 2015-ip naalernerani, suliffeqarfinnut 
ingerlatseqatigiiffinnullu paasissutissanik nassiussinikuuvoq, tunisinermut 
atatillugu akileraarusiineqareertunik. 

2. Apeqqut 1-imi akitsuusiinermiit aningaasat qanoq amerlatigisut 
nunatta karsiarnut isertinneqarpat? 

Qulaani allassimasoq naapertorlugu, sinerissap qanittuani qaleralinniarnermut 
atatillugu akitsuutinik akilerneqarsimasunik, Akileraartarnermut Aqutsisoqarfik 
suli nalunaarsuinngilaq. 

Inatsisissatut siunnersuummi aningaasaqarneq pillugu oqaaseqaat 
naapertorlugu, 20 16-imi 20 mio. kr.-t missaanni iluanaaruteqarnissaq 
missingersuusiorneqarnikuuvoq. 

3. lIumoornerluni tunisinermi aalisakkanik suliffissuit ilaasa 5 %-mik 
ilanngaasisarnissaq suli atulersimanngikkaat ? 

Suliffeqarfiit ataasiakkaat imaluunniit tunitsiviit ataasiakkaat, inatsit 
atuutilersinneqartoq allaffissornikkut qanoq suliarineraat, Akileraartarnermut 
Aqutsisoqarfiup susassarinngilaa, taamaallaat akitsuutinik nalunaarsuinermut 
naatsorsuuserinermullu atatillugu inatsimmi piumasaqaatit malinneqarneri 
susassaralugit. 

Suli iluamik suliassamik suliarinnittoqarsimannginnera tunngavigalugu qulaani 
oqaaseqaatit isummerfigisinnaanngilakka. 

Inussiarnersumik Inuulluaqqusillunga 

1-Clu-~V~ 
Randi Vestergaard Evaldsen 

